
GOUVÈNÈ CUOMO ANONSE $23 MILYON DOLA NAN EKONOMI POU AGRIKILTÈ 

POU SIPÓTE BARÈM EVALYASYON TÈ AGRIKÓL 
 

Dezan ekonomi konbine bay benefis enpòtan pou agrikiltè NYS yo 

 
Gouvènè Andrew M. Cuomo jodia te anonse plis pase $23 milyon ekonomi sou yon 
peryòd dezan pou agrikiltè yo toupatou nan eta nan kad barèm evalyasyon Tè Agrikòl. 
Premye siyen an lwa pa Gouvènè a nan ane 2013, barèm nan anpeche evalyasyon 
agrikòl pou l pa ogmante pa plis pase de pousan pa ane. Barèm anvan te fikse a 10 
pousan.  
 
“Agrikilti rete yon motè kle nan ekonomi New York, e administrasyon sa angaje pou ede 
asire fòs ak vitalite l,” Gouvènè Cuomo te deklare. “Lè nou bay soulajman taks ki pi 
nesesè pou agrikiltè nou yo, nap diminye depans pou fè biznis ak kondwi kwasans nan 
endistri enpòtan sa pou ane kap vini yo.” 
 
Nan peryòd sètan anvan Gouvènè Cuomo te aplike barèm evalyasyon tè agrikòl, valè 
baz evalyasyon an pou tè agrikòl te preske double. Nan premye ane apre 
enplemantasyon l, agrikiltè yo te ekonomize $11 milyon dola. Nan 2015, Ekonomi anyèl 
sa te grandi jiska $12 milyon dola. Pwojè Depatmant Enpo ak Finans te gen kwasans ki 
pi gwo nan 2016. 

Ekonomi rejyonal ki soti nan Barèm 
evalyasyon Agrikòl depi 2013 

Capital Region $2,887,485 

Central New York $1,658,240 

Finger Lakes $5,908,435 

Long Island $2,363,656 

Mid-Hudson $5,767,577 

Mohawk Valley $661,235 

North Country $736,314 

Southern Tier $2,107,031 

Western New 
York $1,236,972 

Total $23,326,944 



Haitian Creole 

Komisyonè Agrikilti Richard A. Ball te deklare, “Lè nou kenbe taks alafwa fèb ak 
previzib, agrikiltè yo anmezi pou pran plis desizyon biznis enfòme, sa kap ede ogmante 
pwodiktivite ak pwofi. Ekonomi Lajan ke endistri a ap obsève kounye a pou dezyèm ane 
youn dèyè lòt la ap bay benefis enpòtan pou agrikiltè nou yo.” 
 
Komisyonè Taks ak Finans Jerry Boone te deklare, “Barèm evalyasyon agrikòl la 
travay ansanm avèk barèm taks sou pwopriyete pou kontwole kwasans taks sou 
pwopriyete yo. Li ankouraje vitalite ekonomik biznis agrikòl toupatou nan eta nou an epi 
chita sou siskè san parèy Gouvènè Cuomo pou bay soulajman taks sou pwopriyete pou 
Nouyòkè yo.” 
 
Dean Norton, Prezidan Biwo Fèm New York, te deklare, “Biwo Fèm New York te 
travay avèk gouvènè a ansanm avèk lejislatè yo nan defans pou barèm evalyasyon 
agrikti, e li te pwouve pou l yon zouti ekonomi pou agrikiltè yo. Efò pou diminye depans 
biznis ak kontwòl taks enpòtan pou dirabilite agrikilti familyal eta.”  
 
Prezidan Komite Agrikilti Sena Senatè Patty Ritchie, te deklare, “Avni agrikilti 
familyal depann sou agrikiltè yo ki te anmezi pou rete sou teren yo epi pase operasyon 
yo bay pwochen jeenrasyon an. Jan chif yo montre, barèm sa tradwi an siy reyèl pou 
agrikiltè nou yo kap travay di —e se ekonomi sa yo kap pèmèt yo kenbe depans ba, 
rete sou teren yo epi kontinye kontribye nan plis kwasans nan ekonomi agrikòl New 
York.” 
 
Prezidan Komite Agrikilti Asanble a, Depite Bill Magee te deklare, “Barèm 
evalyasyon agrikòl de pousan eta te ede pou bay stabilite sou bòdwo taks agrikòl, 
ankouraje agrikiltè yo pou envesti nan devlope biznis yo. Mwen kontan paske m te 
travay avèk Gouvènè a ansanm avèk kòlèg mwwen yo nan lejislati a pou sipòte mezi 
epay enpòtan sa kap kontinye benefisye ak kenbe endistri agrikòl New York.” 
 
Nan 2011, Gouvènè a te adopte Barèm Taks sou Pwopriyete a de pousan pou tout 
Nouyòkè. Barèm task sou pwopriyete se youn nan yon seri inisyativ soulajman taks 
Gouvènè Cuomo nan yon efò pou chanje mantalite New York "kapital taks " epi bay 
soulajman ki pi nesesè pou biznis ansanm avèk pwopriyetè kay yo. Nan kad barèm lan, 
pwopriyete kontribyab yo te ekonomize plis pase $800 an mwayèn. Si tandans lan 
kontinye, vè 2017, kontribyab tipik yo pral ekonomize plis pase $2,100 nan taks lokal 
sou pwopriyete. 
 
Pou jwenn plis enfòmasyon sou pwogram evalyasyon agrikilti, enkli aplikasyon ak 
enstriksyon, vizite sitwèb Depatman Taks NYS.  

 

### 
 
 

Wap jwenn lòt nouvèl adisyonèl ki disponib nanwww.governor.ny.gov 
Eta New York | Executive Chamber | press.office@exec.ny.gov | 518.474.8418 

 


